
«ԲԱԶՄԱԲՆԱԿԱՐԱՆ ՇԵՆՔԻ ԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ

	1. ՀՀ քաղաքաշինության կոմիտե
	08.04.2022թ.

	
	№01/13/3256-2022

	1.	Նախագծի 1-ին հոդվածից հանել «Հայաստանի Հանրապետության» բառերը՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը:
	Ընդունվել է և լրամշակվել:

	2.	Նախագծի 1-ին հոդվածով լրացվող 24.1 հոդվածի 1-ին մասում սույն օրենքով նախատեսված բառերը փոխարինել սույն օրենքով, ինչպես նաև սույն օրենքից բխող ենթաօրենսդրական իրավական ակտերով նախատեսված որոշումները, տեղեկատվությունը, բառերով:
	Չի ընդունվել:
Անհրաժեշտության դեպքում հարցը կարող է կարգավորվել այդ ենթաօրենսդրական ակտերով:

	3.	Նախագծի 1-ին հոդվածով լրացվող 24.1 հոդվածի 2-րդ մասում կառավարման մարմինները իրենց կողմից կատարվող ծանուցումները, իրազեկումները և հաշվետվությունները հրապարակում են բառերը փոխարինել կառավարման մարմինների կողմից սույն հոդվածի 1-ին մասով նախատեսված որոշումները, տեղեկատվությունը, ծանուցումները, իրազեկումները և հաշվետվությունները հրապարակվում են բառերով:
	Ընդունվել է և լրամշակվել:

	4.	Նախագծի 1-ին հոդվածով լրացվող 24.1 հոդվածի 2-րդ մասի համաձայն «Համայնքի կողմից Հարթակ ստեղված լինելու դեպքում, տվյալ համայնքում գործող բազմաբնակարան շենքերի կառավարման մարմինները իրենց կողմից կատարվող ծանուցումները, իրազեկումները և հաշվետվությունները հրապարակում են բացառապես այդ Հարթակում»: Մինչդեռ, հիմնավորման համաձայն նման համակարգ ստեղծված լինելու դեպքում առաջարկվում է պահպանել ծանուցումների, իրազեկումների և հաշվետվությունների հրապարակման ներկայումս գործող համակարգը: Այս առումով, նշված դրույթները համապատասխանեցման կարիք ունեն:
	Ընդունվել է և նախագծի ընդունման հիմնավորումը վերախմբագրվել է:

	5.	Նախագծի 1-ին հոդվածով լրացվող 24.1 հոդվածի 3-րդ մասում՝
1)	 տվյալ համայնքի ավագանին բառերը փոխարինել ՀՀ կառավարությունը կամ ոլորտի պետական կառավարման համակարգի մարմինը բառերով՝ համայնքների կողմից տրամադրվող տեղեկատվության ձևաչափի միասնականության և վերահսկողության մեխանիզմների մատչելիության նպատակով,
2)	Հարթակում բառից հետո լրացնել սույն հոդվածի 1-ին մասով նախատեսված որոշումները, տեղեկատվությունը, բառերով:
	Չի ընդունվել, հաշվի առնելով համայնքների առանձնահատկությունները:





Ընդունվել է, նախագիծը խմբագրվել է:

	6. Նախագծի 1-ին հոդվածով լրացվող 24.1 հոդվածի 4-րդ մասը շարադրել հետևյալ խմբագրությամբ.
4. Հարթակում սույն հոդվածի 1-ին մասով նախատեսված որոշումները, տեղեկատվությունը, ծանուցումները և իրազեկումները տեղադրվելուց հետո՝ 
1)	 որոշումները և տեղեկատվությունը համարվում են հրապարակված տեղադրման պահից,
2)	ծանուցումները համարվում են հանձնված (ստացված), իսկ իրազեկումները՝ պատշաճ կատարված տեղադրելուց հետո՝ հինգերորդ օրը::
	Ընդունվել է մասնակի:
Օրենքի նախագծի 1-ին հոդվածով «Բազմաբնակարան շենքի կառավարման մասին» օրենքում լրացվող 24.1-ին հոդվածի 4-րդ մասը շարադրվել է հետևյալ խմբագրությամբ.
«4.Հարթակում սույն հոդվածով 1-ին մասով նախատեսված ծանուցումները, իրազեկումները և հաշվետվությունները սահմանված կարգով ծանուցումների և իրազեկումների տեղադրելուց հետո համարվում են հրապարակված տեղադրման պահից: Համապատասխան ծանուցումները համարվում են հանձնված (ստացված), իսկ իրազեկումները պատշաճ կատարված՝ տեղադրելուց հետո հինգերորդ օրը:»:

	7. Նախագծի 1-ին հոդվածով լրացվող 24.1 հոդվածի 5-րդ մասում նախատեսել հարթակում տեղադրվող հայտարարություններից և գովազդներից ստացվող շահույթի տնօրինման ուղղությունները:
	Չի ընդունվել, քանի որ յուրաքանչյուր շենքում առկա խնդիրներով պայմանավորված են որոշվում ստացվող շահույթի տնօրինման ուղղությունները:

	8. Նախագծում նախատեսել օրենքն ուժի մեջ մտնելու հետ կապված դրույթներ՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 3-րդ մասը:
	Ընդունվել է ի գիտություն: 
Օրենքի նախագծի 2-րդ հոդվածով սահմանված է օրենքն ուժի մեջ մտնելու ժամկետը:

	9. Նախագծի հիմնավորումը՝ կառուցվածքային տեսանկյունից, համապատասխանեցնել «Նորմատիվ իրավական ակտերի մասին» օրենքի պահանջներին:
	Չի ընդունվել, քանի որ նախագծի հիմնավորումը համապատասխանում է «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին:

	10. Նախագծի հիմնավորման Օրենքի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին բաժնում նշված է, որ օրենքի ընդունման կապակցությամբ այլ նորմատիվ իրավական ակտերի ընդունման անհրաժեշտությունը բացակայում է, մինչդեռ Նախագծով նախատեսվում է այն ընդունվելուց հետո սահմանել նախագծով նախատեսված տեղեկատվությունը հարթակում տեղադրման կարգի և հարթակին ներկայացվող պահանջների սահմանում:
	Ընդունվել է և լրամշակվել է:

	11. Նախագծի հիմնավորման մեջ հղում կատարել ՀՀ Ազգային ժողովի 2021 թվականի օգոստոսի 26-ի NԱԺՈ-002-Ն որոշմամբ հավանության արժանացած ՀՀ կառավարության հնգամյա ծրագրի 2.7-րդ՝ «Քաղաքաշինություն» բաժնի 2-րդ պարբերության 8-րդ կետի 2-րդ ենթակետին, ՀՀ կառավարության 2021 թվականի ապրիլի 8-ի N531-Լ որոշմամբ հաստատված՝ քաղաքաշինության բնագավառի զարգացման ռազմավարական ծրագրի 95-րդ կետի 2-րդ ենթակետին:
	Ընդունվել է և լրամշակվել:

	2. ՀՀ ֆինանսների նախարարություն
	06.04.2022թ.

	
	№ 01/11-4/5961-2022

	ՀՀ ֆինանսների նախարարությունն ուսումնասիրել է «Բազմաբնակարան շենքի կառավարման մասին» օրենքում լրացում կատարելու մասին» օրենքի նախագիծը և հայտնում է, որ առաջարկություններ և դիտողություններ չունի։
	Ընդունվել է ի գիտություն:


	           3․ ՀՀ Արդարադատության նախարարություն

	09.06.2022թ.

	
	№ 01/27.0.01/25324-2022

	
1. ««Բազմաբնակարան շենքի կառավարման մասին» օրենքի (այսուհետ՝ Օրենք) 12-րդ հոդվածի 1-ին մասի համաձայն՝ ժողովի օրակարգի մասին ծանուցումն իրականացվում է ծանուցման տեքստը շենքի յուրաքանչյուր մուտքի առավել տեսանելի կամ դրա համար նախատեսված տեղում փակցնելով կամ անձամբ շինության յուրաքանչյուր սեփականատիրոջը տրամադրելու կամ ուղարկելու միջոցով:
	Օրենքի 14-րդ հոդվածի 1-ին մասի համաձայն՝ շինության սեփականատերը, շենքի կառավարման մարմինը կամ սույն օրենքով նախատեսված դեպքերում` համայնքի ղեկավարը, իրավունք ունեն սույն օրենքով նախատեսված դեպքերում իրենց նախաձեռնությունը շինության սեփականատերերի քննարկմանը ներկայացնել իրազեկման միջոցով: Այս դեպքում նախաձեռնողը պարտավոր է ժողովի որոշման նախագծի տեքստը փակցնել շենքի յուրաքանչյուր մուտքի առավել տեսանելի կամ դրա համար նախատեսված տեղում:
	Օրենքի 24-րդ հոդվածի 2-րդ պարբերության համաձայն՝ հաշվետվությունը հրապարակվում է կամ շինության սեփականատերերին է ուղարկվում սույն օրենքով սահմանված ծանուցման ձևով:
	Հաշվի առնելով վերոգրյալը՝ կարելի է փաստել, որ Նախագծի 24.1-ին հոդվածով նախատեսվում է Օրենքով նախատեսված ծանուցումների իրականացման, իրազեկումների տրման և հաշվետվությունների հրապարակման այլ ընթացակարգ (այն է՝ համայնքի կողմից համապատասխան էլեկտրոնային հարթակ ստեղծված լինելու դեպքում հիշյալ ծանուցումների, իրազեկումների և հաշվետվությունների հրապարակումը այդ հարթակում), քան սահմանված է Oրենքով, ուստի հարկ ենք համարում նշել, որ Օրենքի վերոնշյալ հոդվածներով անհրաժեշտ է նախատեսել նաև համապատասխան էլեկտրոնային հարթակի միջոցով հիշյալ ընթացակարգերի իրականացման հնարավորության վերաբերյալ կարգավորում:
2․ Նախագծին կից ներկայացված հիմնավորման համաձայն՝ հաշվի առնելով, որ կայքի ստեղծումը պահանջելու է ֆինանսական միջոցներ, ուստի առաջարկվում է դրա ստեղծումը և օգտագործումը նախատեսել որպես իրավունք այլ ոչ թե պարտականություն, իսկ նույնիսկ ստեղծված լինելու դեպքում առաջարկվում է պահպանել ծանուցումների, իրազեկումների և հաշվետվությունների հրապարակման ներկայումս գործող համակարգը՝ այն քաղաքացիների համար, ովքեր տեխնիկական միջոցներից (կայք, դրա բջջային հավելված և այլն) օգտվել չեն ցանկանում: Այս առումով հաշվի առնելով այն հանգամանքը, որ Նախագծի 24.1-ին հոդվածի 2-րդ մասով նախատեսվում է, որ համայնքի կողմից էլեկտրոնային հարթակ ստեղծված լինելու դեպքում, տվյալ համայնքում գործող բազմաբնակարան շենքերի կառավարման մարմինները Օրենքով նախատեսված ծանուցումները, իրազեկումները և հաշվետվությունները հրապարակում են բացառապես հարթակում՝ Նախագծի հիմանավորումն անհրաժեշտ է խմբագրել՝ համապատասխանեցնելով Նախագծի 24.1-ին հոդվածի հիշյալ մասով նախատեսված կարգավորումներին:
3. Նախագծի 24.1-ին հոդվածի 2-րդ մասում «սույն հոդվածի 1-ին մասով նախատեսված բառերով» բառերն անհրաժեշտ է փոխարինել «սույն օրենքով նախատեսված» բառերով՝ ելնելով «Նորմատիվ իրավական ակտերի մասին» օրենքի 17-րդ հոդվածի 5-րդ մասի 3-րդ կետի պահանջներից, համաձայն որոնց՝ արգելվում է կատարել՝ շարունակական հղումներ, երբ նորմը, որին հղում է կատարվում, իր հերթին հղում է կատարում մեկ այլ նորմի: Նույն դիտողության համատեքստում Նախագծի 24.1-ին հոդվածի 4-րդ մասում «հոդվածով 1-ին մասով» բառերն անհրաժեշտ է փոխարինել «օրենքով» բառով:
4. Նախագծի 24.1-ին հոդվածի 4-րդ մասից անհրաժեշտ է հանել «սահմանված կարգով ծանուցումների և իրազեկումների տեղադրելուց հետո» բառերը:


	





1. Ընդունվել է:
Առաջարկվող փոփոխությունները կատարվել են:
















2. Չի ընդունվել:

Նախագծով արդեն իսկ նախատեսվում է, որ էլեկտրոնային հարթակը կարող է ստեղծվել համայնքի կողմից՝ հարթակի ստեծման իմպերատիվ պահանջ նախատեսված չէ։

Ինչ վերաբերում է էլեկտրոնային հարթակում հրապարակումներին զուգահեռ գործող կարգի պահպանման առաջարկին, ապա այն անընդունելի է, քանի որ կարող է շփոթ առաջանալ ծանուցումներից բխող ժամկետների հաշվարկման և այլ հարցերի շուրջ։ Ավելին, պետք է հաշվի առնել, որ շենքի կառավարման մարմինների կողմից այժմ համատարած չի պահպանվում հաշվետվությունների փակցնելու պահանջը։

3. Չի ընդունվել:

Առաջարկից ստացվում է, որ երբ հոդվածում հղումը կատարվում է ոչ թե կոնկրետ հոդվածի կամ մասի, այլ նշվում է «օրենքով» բառը, ապա այն չի համարվում հղում պարունակող նորմ «Նորմատիվ իրավական ակտերի մասին» օրենքի 17-րդ հոդվածի 5-րդ մասի 3-րդ կետի իմաստով։ Ուստի անհասկանալի է, թե ինչու է ի սկզբանե առաջարկվող նոր 24․1-ին հոդվածի 1-ին մասը դիտարկվում որպես հղում պարունակող նորմ այն պարագայում, երբ դրանում գործածված է «սույն օրենքով» բառակապակցությունը։ Հետևաբար, հաշվի առնելով, որ «Նորմատիվ իրավական ակտերի մասին» օրենքի 17-րդ հոդվածի 5-րդ մասի 3-րդ կետի համաձայն արգելվում է հղում կատարել մի նորմի, որն իր հերթին հղում է կատարում այլ նորմի, իսկ առաջարկվող նոր 24.1-ին հոդվածի 1-ին մասում այլ նորմի հղում չի կատարվում, ուստի առաջարկն անընդունելի է։

4. Ընդունվել է:

	4․ Վարչապետի աշխատակազմի տարածքային զարգացման և շրջակա միջավայրի հարցերի վարչություն

	

	
	

	«Բազմաբնակարան շենքի կառավարման մասին» օրենքում լրացումներ կատարելու մասին» օրենքի նախագծի (այսուհետ Նախագիծ) վերաբերյալ հայտնում ենք հետևյալը.
      1. Նախագծի 3-րդ հոդվածով լրացվող 24.1 հոդվածի 1-ին մասի համաձայն՝ բազմաբնակարան շենքի կառավարման մարմինների կողմից «Բազմաբնակարան շենքի կառավարման մասին» օրենքով նախատեսված ծանուցումները, իրազեկումները և հաշվետվությունները իրականացնելու (ներկայացնելու) նպատակով համայնքի կողմից կարող է ստեղծվել համապատասխան էլեկտրոնային հարթակ (այսուհետ՝ Հարթակ):
    Այս առումով հայտնում ենք, որ Նախագծով հստակեցված չէ՝ ի՞նչ է իրենից ենթադրում Հարթակը (պաշտոնական համացանցային կայք, ֆեյսբուքյան էջ, ծրագրային հավելված և այլն) և որո՞նք են Հարթակին ներկայացվող չափանիշները և պահանջները։
    Առաջարկում ենք օրենքով հստակեցնել։
2. Նախագծի 3-րդ հոդվածով լրացվող 24.1 հոդվածի 3-րդ մասի համաձայն՝ Հարթակում ծանուցումների, իրազեկումների և հաշվետվությունների տեղադրման կարգը և Հարթակին ներկայացվող պահանջները սահմանում է տվյալ համայնքի ավագանին: 
   Հաշվի առնելով այն հանգամանքը, որ Նախագծով հստակեցված չէ, թե ի՞նչ չափանիշներով և պահանջներով են առաջնորդվելու համայնքների ավագանիները՝ Հարթակում ծանուցումների, իրազեկումների և հաշվետվությունների տեղադրման կարգը և Հարթակին ներկայացվող պահանջները սահմանելիս, առաջարկում ենք համայնքների կողմից տրամադրվող տեղեկատվության ձևաչափի միասնականության և վերահսկողության մեխանիզմների մատչելիության տեսանկյունից՝ քննարկել Նախագծում Հարթակին վերաբերելի չափանիշներ և պահանջներ սահմանելու նպատակահարմարության հարցը կամ Հարթակում ծանուցումների, իրազեկումների և հաշվետվությունների տեղադրման կարգը և Հարթակին ներկայացվող պահանջները սահմանելու լիազորությունը Քաղաքաշինության կոմիտեին վերապահելու հարցը, որպեսզի համայնքներում իրարից տարբեր, խայտաբղետ Հարթակներ չստեղծվեն։
   3. Նախագծի 3-րդ հոդվածով լրացվող 24.1 հոդվածի 2-րդ մասի համաձայն՝ համայնքի կողմից Հարթակ ստեղծված լինելու դեպքում, տվյալ համայնքում գործող բազմաբնակարան շենքերի կառավարման մարմինները ծանուցումները, իրազեկումները և հաշվետվությունները հրապարակում են բացառապես Հարթակում:
   Մինչդեռ, Նախագծի հիմնավորման համաձայն՝ նույնիսկ նման համակարգ ստեղծված լինելու դեպքում առաջարկվում է պահպանել ծանուցումների, իրազեկումների և հաշվետվությունների հրապարակման ներկայումս գործող համակարգը: 
   Բացի հիմնավորմամբ արծարծված հակասությունը, կարծում ենք, որ  ծանուցումները, իրազեկումները և հաշվետվությունները բացառապես Հարթակում հրապարակելը  կարող է գործնականում խնդիրներ առաջացնել, հաշվի առնելով այն հանգամանքը, որ ներկայում համայնքներում շատ տարածված է, այդ թվում Երևան քաղաքում, որ համատիրությունները ունենում են բազմաբնակարան շենքերի շինությունների սեփականատերերի անդամակցությամբ էլեկտրոնային Հարթակ (Ֆեյսբուքյան էջ, տելեգրամյան ալիք, պաշտոնական համացանցային կայքէջ), որի շրջանակներում տեղադրվում են վերոնշյալ ծանուցումները, իրազեկումները և հաշվետվությունները։
   Այս պարագայում ստացվում է, որ բացառապես Հարթակում տեղադրելու դեպքում ծանուցումները, իրազեկումները և հաշվետվությունները չեն կարող հրապարակվել վերը թվարկված էլեկտրոնային Հարթակներում ևս։
   Հիշյալ դիտարկման համատեքստում, կարծում ենք, որ անհրաժեշտ է քննարկել ծանուցումները, իրազեկումները և հաշվետվությունները Հարթակում ոչ թե բացառապես, այլ պարտադիր հրապարակելու նպատակահարմարության հարցը:   
   4. Նախագծի համաձայն՝ Հարթակում տեղադրվելու են ծանուցումներ, իրազեկումներ և հաշվետվություններ:
   Տարընկալումից և անհասկանալի իրավիճակներից խուսափելու նպատակով առաջարկում ենք  թվարկել այն տեղեկատվությունների շրջանակը, որը ենթակա է պարտադիր ծանուցման և իրազեկման։


	




1. Ընդունվել է ի գիտություն.
Նախագիծը խմբագրվել է:










2. Ընդունվել է ի գիտություն.
Նախագիծը խմբագրվել է:
















3. Ընդունվել է ի գիտություն.
Նախագիծը խմբագրվել է:

























4. Ընդունվել է ի գիտություն
Նախագիծը խմբագրվել է:







	5․ Հայաստանի Հանրապետության վարչապետի աշխատակազմի իրավաբանական վարչություն

	

	
	

	Նախագծի հիմնավորումից բխում է, որ էլեկտրոնային հարթակի ստեղծված լինելու դեպքում առաջարկվում է պահպանել ծանուցումների, իրազեկումների և հաշվետվությունների հրապարակման ներկայումս գործող համակարգը՝ այն քաղաքացիների համար, ովքեր չեն ցանկանում օգտվել տեխնիկական միջոցներից, մինչդեռ նախագծի 3-րդ հոդվածով լրացվող 24.1-րդ հոդվածի 2-րդ մասի համաձայն՝ համայնքի կողմից էլեկտրոնային հարթակ ստեղծված լինելու դեպքում, սույն հոդվածով նախատեսված ծանուցումները, իրազեկումները և հաշվետվությունները հրապարակում են բացառապես հարթակում, ինչի արդյունքում նախագծի և հիմնավորման միջև առկա է անհամապատասխանություն:


	Ընդունվել է: 
Նախագծին կից ներկայացված հիմնավորումը խմբագրվել է:


	
	



